SENARIO KEDUA

Cikgu Aminah adalah seorang guru muda yang mengajar matapelajaran Bahasa Melayu tingkatan 2. Sewaktu Cikgu Aminah sedang membacakan sebuah cerpen di hadapan kelas tersebut, para pelajar mula membuat bising.
Cikgu Aminah menyuruh semua pelajar supaya diam dengan keadaan ekspresi wajah yang menunjukkan dia sedang marah. Sebahagian pelajar seperti Velu, Ah Kau, Ali dan Alex menyatakan kebosanan mereka dalam kelas tersebut.
Manakala sebahgian lagi cuba untuk meredakan keadaan. Sebilangan pelajar yang lain pula tertoleh-toleh ke arah kantin. Masa berikutnya adalah masa rehat. 
ANALISIS SITUASI.
Situasi kelas

· Pembelajaran sehala
Di dalam proses pembelajaran cikgu aminah beliau menggunakan pendekatan proses pembelajaran yang berpusatkan guru. Dalam situasi tersebut beliau mengajar dalam kawalan yang ketat dan kesemua pelajarnya adalah pasif.  Corak interaksi yang digunakan dalam situasi ini adalah guru yang bercakap manakala murid yang mendengar .  Perhubungan pelajar dengan guru terbatas kepada pendengaran, pengamatan dan asimilasi sahaja .  Yang nyata ialah ketiadaan interaksi antara sesama pelajar.  Corak pembelajaran seperti ini kurang berkesan untuk dipraktikkan dalam proses pembelajaran dan pengajaran.  Pendekatan seperti ini hanya sesuai sekiranya seseorang guru itu ingin memberikan taklimat pada peringkat awal.  Secara ringkasnya cikgu Aminah merupakan seorang guru yang autokratik dan dominan ini secara tidak langsung menimbulkan suasana pembelajaran yang dipenuhi dengan ketegangan dan tekanan.  Suasana seperti ini menyebabkan para pelajarnya menarik diri daripada bergiat aktif serta menjadi pasif.oleh yang demikian cikgu aminah seharusnya menitik beratkan persediaan yang terperinci sebelum proses pembelajaran berlangsung.  Guru yang berinisiatif serta kreatif akan dapat menarik minat pelajarnya serta secara tidak langsung akan lebih disukai  dan dipandang tinggi oleh pelajarnya. 

Flanders N.(1963) membahagikan perlakuan guru dan pelajar kepada 10 jenis yang dikelompokkan kepada tiga kategori setelah menjalankan kajian berkaitan dengan interaksi guru dan pelajar di bilik darjah. Kategori-kategori tersebut ialah penagruh secara tidak langsung, percakapan guru(secara langsung) dan percakapan pelajar. Manakala 10 jenis perlakuan guru dan pelajar yang dikaji oleh Flanders ialah seperti berikut:

· Guru menerima perasaan pelajar

· Guru memuji atau memberi galakan 

· Guru menerima dan menggunakan idea pelajar

· Guru menyoal

· Guru berkulaih/bersyarah

· Guru memberi arahan

· Guru mengkritik atau menggunakan kuasa

· Pelajar menjawab pertanyaan guru

· Pelajar bercakap tanpa inisiatif guru

· Kesenyapan/kekeliruan

Berdasarkan kajian yang dijalankan, Flanders telah merumuskan bahawa dua pertiga interaksiyang berlaku dalam bilik darjah adalah berbentuk percakapan atau perbualan, dua pertiga daripada percakpan adalah percakapan guru dan dua pertiga daripada percakapan guru adalah ketika bersyarah.

Oleh itu, dapat dirumuskan bahawa terdapat pelbagai jenis interaksi di dalam bilik darjah. Antaranya ialah interaksi guru-pelajar(sehala), interaksi dua hala, interaksi kumpulan dan interaksi antara kumpulan.
(i) Interaksi Sehala
· Corak interaksi dalam situasi ini ialah guru bercakap manakala pelajar hanya mendengar. Justeru itu, pelajar terpaksa menerima apa sahaja ilmupengetahuan yang diberikan oleh guru. Perhubungan pelajar dengan guru juga terbatas kepada pendengaran, pengamatan dan asimilasi sahaja. Pelajar tidak berpeluang untuk berinteraksi sama ada dengan guru mahupun rakan-rakan kerana guru mengamalkan kaedah autotarian.
(ii) Interaksi Dua Hala
· Dalam situasi ini, interaksi sebegini tidak tertumpu kepada guru sahaja. Sebaliknya guru cuba menggalakkan komunikasi dua hala dengan menggalakkan penglibatan pelajar dalam pengajarannya. Misalnya, guru bertanya soalan kepada pelajar dan pelajar menjawab atau pelajar bertanyakan soalan kepada guru.
(iii) Interaksi Kumpulan
· Selain dua jenis interaksi di atas, seseorang guru boleh menggalakkan penyertaan aktif pelajar dalam aktiviti pembelajaran dengan mengadakan gerak kerja kumpulan supaya pelajar dapat berinteraksi sesama mereka sewaktu perbincangan dijalankan.

· Dalam keadaan ini, guru hanya bertindak sebagai fasilitator. Guru menyelia kerja  pelajar dan juga gerak kerja kumpulan di dalam bilik darjah semasa pengajaran berlaku. Penyeliaan yang dibuat oleh guru termasuklah yang melibatkan tugas-tugas memberi tunjuk ajar dengan mendekati pelajar, memberi dorongan dan nasihat serta mendapatkan maklum balas sesuatu perkara yang perlukan penjelasan daripada pelajar. 
(iv) Interaksi Antara Kumpulan
· Selapas mengadakan sesi perbincangan, bolehlah diadakan sesi pembentangan hasil perbincangan dan pelajar dari kumpulan lain juga diberi peluang untuk bertanya dan memberi sumbangan idea ke arah memantapkan lagi topik berkenaan. Interaksi sebegini dinamakan sebagai interaksi antara kumpulan. Aktiviti seperti ini akan mewujudkan suasana saling bantu-membantu kerana sikap bersedia untuk berunding antara satu sama lain dapat dibentuk. Di sini, peranan guru amat penting untuk merealisasikan interaksi antara kumpulan keran guru perlu mengendali dengan baik dan sistematik.

· Penglibatan pelajar yang kurang dalam aktiviti pembelajaran.
Sesetengah murid berasa bosan atau tidak tercabar kerana bahan pengajaran yang disediakan itu kurang sesuai dan membosankan.  Bahan-bahan tersebut mungkin gagal menarik minat mereka. Contohnya didalam situasi cikgu Aminah,  Beliau hanya membacakan cerpen tersebut dihadapan pelajar tanpa melakukan sebarang aktiviti seperti meminta pendapat atau menyoal para pelajarnya .  Ini menyebabkan para pelajarnya tidak berasa tercabar dan dengan itu mereka akan berasa bosan .  Sesetengah pelajarnya juga merasakan bahawa apa yang dibacakan oleh cikgu Aminah tidak relevan dengan topik pembelajaran mereka oleh itu mereka berasa bosan dan gelisah.  
Cikgu Aminah seharusnya menggunakan kaedah yang sesuai untuk  merangsangkan para pelajarnya supaya mereka dapat memberikan tumpuan terhadap apa yang ingin disampaikan olehnya.  Namun kaedah yang dipraktikkan oleh Cikgu Aminah pada proses pengajarannya adalah bersifat kurang menarik dan membuatkan para pelajarnya menjadi pasif.  Para pelajar biasanya mempunyai tenaga yang banyak semasa di dalam proses pembelajaran dan tidak hairanlah sekiranya mereka berasa gelisah dan memberontak jika hanya duduk dan mendengar penerangan guru.
· Pembelajaran yang kurang efektif.

Kita tentu pernah mengalami pengajaran guru yang amat menarik dan ada pula yang begitu membosankan. Sekiranya kita ditanya apakah itu pengajaran efektif kita tentu ekan mengatakan ia adalah pengajaran yang mudah difahami serta menyeronokkan. Ada pula diantara kita yang cuba mengaitkan pengajaran berkesan dengan guru dan menyatakan guru itu adalah baik hati, bertimbang rasa, demokratik serta pandai berjenaka. Menurut hunter 1969 dalam bukunya ‘Teach More Faster’, pengajaran yang berkesan adalah pengajaran yang dapat meningkatkan pembelajaran dalam diri murid-murid.

Pembelajaran yang efektif berlaku didalam suasana yang sihat serta bersemangat dan mantap. Oleh itu pengajaran yang efektif boleh didefinisikan sebagai satu system aktiviti yang dapat meningkatkan lagi hasil pembelajaran terakhir yang dikehendaki dalam suasana yang sihat, demokratik dan bersemangat. Hasil pembelajaran terakhir dimaksudkan ialah perubahan tingkah laku murid akibat penerimaan pengetahuan atau kepercayaan baru. Lazimnya pengajaran efektif dihasilkan oleh guru yang efektif.

Contoh guru yang tidak efektif ialah guru yang tidak mempunyai imaginasi yang tinggi kerana ia tidak dapat mempelbagaikan jenis serta contoh yang dapat membantu murid-murid memahami sesuatu konsep dengan mudah serta cepat. Beliau juga tidak mempunyai personality yang dinamik dan tidak bijak menghidupkan suasana bilik darjah untuk membantu murid-muridnya. Guru tersebut juga tidak mempunyai pengetahuan yang mendalam dalam matapelajaran yang hendak diajarkannnya maka beliau tidak dapat mempelbagaikan kaedah dan teknik pengajaran yang menarik untuk digunakan dalam situasi yang berbeza dan murid-murid yang berbeza-beza. Sifat ini menyebabkan ia akan menurunkan lagi mutu pembelajaran murid-murid maka potensi murid-murid tidak dapat berkembang secara maksimum.

Secara jujurnya, aktiviti pembelajaran yang dijalankan oleh cikgu aminah adalah amat membosankan serta tidak efektif. Beliau hanya membaca cerpen dihadapan para pelajarnya tanpa meggayakn cerpen tersebut dengan lebih efektif seperti membuat gaya, mempelbagaikan antonasi suaranya, menyuruh para pelajarnya melakonkan semula cerpen tersebut dan sebagainya. Ini adalah kerana beliau tidak menggunakan kreativitinya untuk menghidupkan suasana kelas yang dapat menarik minat para pelajrnya terhadap isi pembelajaran yang ingin disampaikannnya. Ini menunjukkan bahawa beliau masih tidak menggunakan sepenuhnya kecerdasan yang tinggi bagi membolehkan beliau memahami serta mengajar sesuatu dari sudut pandangan yang luas.
· Kebisingan di kantin mengalih tumpuan pelajar dari dalam kelas

Kelas yang bising akan menganggu komunikasi yang berkesan. Murid-murid sukar mendengar pelajaran yang disampaikan oleh guru . Namun dalam pembelajaran cikgu Aminah situasi persekitaran di mana kelas tersebut terletak berhampiran dengan kantin menyebabkan kebisingan berlaku seterusnya ini menjadi salah satu factor yang mempengaruhi pengalihan tumpuan pelajar.  

Situasi pelajar

· Kekurangan tumpuan menyebabkan komunikasi terjejas

Murid-murid hendaklah memberi penumpuan terhadap penyampaian pelajaran guru serta aktiviti-aktiviti yang dikehendakinya bagi memperolehi konsep-konsep pembelajaran dengan jelas. Ini bermakna guru hendaklah menggunakan strategi pelajaran yang menarik serta berupaya menimbulkan perasaan ingin tahu murid-murid. Selain itu aktiviti-aktiviti yang bertujuan mendapatkan penglibatan murid-murid hendaklah bermakna serta menyeronokkan. Kefahaman murid-murid tentang topik yang hendak diajar hendaklah diuji secara peringkat demi peringkat secara berkomunikasi. Melalui cara ini guru akan dapat memastikan murid-murid benar-benar memberi tumpuan terhadap isi pembelajaran serta memahami bahagian pelajaran yang telah diajarkannya sebelum meneruskan bahagian pelajaran yang lain. 
Guru sepatutnya mengadakan sesi soal jawab bersama murid-murid supaya kekurangan tumpuan tidak berlaku. Pelbagai jenis sumber pembelajaran pengajaran seharusnya dirancang agar banyak organ-organ deria murid-murid dapat digunakan. Cara ini dapat menajamkan lagi pengamatan, penumpuan dan penanggapan para pelajar. Tanpa penumpuan daripada para pelajar pembelajaran adalah tidak bermakna.
Sesetengah pelajar di dalam kelas cikgu Aminah tidak dapat menumpukan perhatian sepenuhnya sewaktu cikgu aminah membacakan cerpen. Ini adalah disebabkan cikgu aminah tidak berusaha untuk menarik tumpuan mereka untuk menghayati jalan cerita cerpen tersebut. Beliau membaca cerpen tersebut tanpa memandang pelajarnya. Ini menjadikan pelajarnya berani membuat aktiviti mereka sendiri tanpa berasa bimbang tentang tindakan yang akan diambil oleh cikgu Aminah kerana mereka yakin bahawa cikgu aminah tidak melihat sama ada mereka menumpukan perhatian atau tidak. Keadaan ini pada hakikatnya akan menimbulkan keresahan didalam diri para pelajarnya yang telah hilang sepenuhnya tumpuan tentang jalan cerita cerpen yang dibacakan oleh cikgu Aminah sehingga pada klimaksnya mereka cuba untuk mengubah keadaan tersebut dengan menyatakan secara berterus terang bahawa mereka bosan dengan keadaan tersebut. Hal ini sebenarnya akan memudaratkan kedua-dua belah pihak sama ada guru mahupun pelajar. Cikgu aminah akan berasa tidak dihormati oleh para pelajarnya dan merasakan cara pengajaran yang cuba disampaikan olehnya tidak dihargai. Bagi pihak para pelajar pula, tindakan mereka itu mencerminkan bahawa mereka adalah pelajar yang tidak beradab kerana memprotes tanpa menghiraukan perasaan cikgu Aminah. Oleh yang demikian, cikgu Aminah seharusnya menilai semula mengapa para pelajarnya bertindak sedemikian manakala para pelajarnya juga perlulah memahami situasi cikgu Aminah yang masih baru serta kurang berpengalaman dalam mengajar.         
· Anggapan pelajar terhadap guru ; guru yg baru dan krg berpengalaman akan menyebabkan kurang perhatian pelajar

Dalam hal ini sifat-sifat sahsiah dan sikap guru adalah menjadi factor penentu akan kejayaan atau kegagalan guru itu dalam penyampaiannya. Harus diingatkan bahawa pelajar-pelajar dengan mudahnya boleh mengamati samada guru itu benar-benar berminat dalam menjalankan tugasnya. Sekiranya terdapat bayangan walau sedikitpun yang guru itu tidak bersungguh-sungguh dalam pengajarannya maka murid-murid tidak akan menghiraukannya.

- Menurut Robert Havighurst, persekitaran juga memainkan peranan yang amat penting dalam pertumbuhan dan perkembangan. Sebagai contoh, situasi tersebut keadaan persekitaran memainkan peranan yang amat penting bagi mengalihkan penumpuan pelajar semasa belajar di dalam kelas. Dalam keadaan yang hiruk pikuk di luar kelas yang terletak berhampiran dengan kantin, tambahan pula pembelajaran yang kurang menarik benar-benar menjadikan sebahagian pelajar membantah untuk keluar rehat.
Situasi guru
· Kurang persediaan mengajar

Persediaan mengajar adalah merupakan cara-cara seorang guru menyampaikan pelajaran kepada pelajarnya supaya mereka dapat mencapai kejayaan dengan sepenuhnya, atau langkah-langkah yang diaturkan oleh guru sebelum masuk ke dalam bilik darjah atau menjalankan tugasnya dimasa ia menghadapi murid-muridnya atau rancangan-rancangan pelajaran yang disusun aturkan untuk dilakukan, dan yang akan dibiarkan kepada pelajarnya melakukan menurut arahan dan perhatiannya.

Persediaan mengajar mempunyai kesan yang besar didalam menyampaikan pelajaran-pelajaran kepada pelajarnya. Dengan kaedah itu terletaknya baik buruknya pelajaran yang disampaikan kepada pelajar-pelajar, kejayaan guru atau kegagalannya. Terdapat ramai guru yang mempunyai  pengetahuan yang luas, pelajaran yang cemerlang dan pengetahuannya yang baik tetapi masih gagal dalam kaedah mengajar kerana mereka tidak mengerti kaedah-kaedah yang sesuai untuk menyampaikan pelajaran itu kepada pelajar. Dengan itu terbuktilah bahawa persediaan mengajar merupakan suatu perkara yang amat penting dalam bidang pendidikan dan ia juga adalah merupakan asas-asas penting kepada tugas-tugas mengajar. 

   Dalam situasi cikgu Aminah, kita dapat lihat bahawa beliau kurang menitikberatkan persediaan mengajar. Proses pengajaran yang dipraktikkan oleh cikgu Aminah hanya tertumpu kepada sistem-sistem mengajar yang telah diaturkan oleh pihak kementerian pelajaran serta jadual-jadual pelajaran yang ditentukan oleh pengetua sekolah tanpa mengolah dan mempelbagaikan teknik penyampaian isi pelajaran kepada pelajarnya. Kesannya, proses pengajarannya menjadi hambar dan para pelajarnya mula mempertikaikan pelajaran yang diajarkan oleh cikgu aminah. 
Contohnya, salah seorang pelajarnya mula mencelah dengan berkata ‘tak faham cikgu’, ada pula yang bertanya,’masuk periksakah cerita ini cikgu?’dan yang paling hebat tamparan yang diterima oleh cikgu aminah apabila velu melaung,’bosanlah cikgu’. Sekiranya cikgu Aminah mempunyai persediaan mengajar yang baik, beliau akan dapat menghadapi dan menangani insiden-insiden yang ditimbulkan oleh para pelajarnya. Oleh itu, system mengajar yang sistematik , relevan dan efektif  perlu dipandang berat oleh cikgu aminah.
· Kadar pertuturan, intonasi dan bahasa tidak sejajar dengan bahasa murid-murid

Suara guru yang kurang bermaya, membosankan atau terlalu lemah lembut tidak akan dapat menggambarkan sesuatu isi pelajaran dengan menarik. Murid-murid yang tidak mendengar keterangan guru akan mulai berasa gelisah dan cuba membuat tugasan-tugasan lain yang tidak berkaitan dengan pelajaran yang sedang disampaikan. Suara guru yang tidak cukup kuat untuk didengar oleh para pelajarnya akan menimbulkan  kebosanan. Ini menyebabkan mereka cuba mencari sesuatu yang lebh menarik serta menyeronokkan daripada memberi tumpuan kepada pengajaran yang disampaikan oleh cikgu Aminah seperti membaca buku cerita, melukis, mengusik rakan-rakan yang lain.
Suara guru yang terlalu lemah dan tidak kedengaran di belakang boleh menjejaskan mutu pengajaran seseorang guru. Sekiranya suara guru hanya boleh didengar oleh sebahagian murid sahaja ini dengan sendirinya boleh menimbulkan masalah disiplin antara murid ynag tidak boleh mendengar apa yang diperkatakan oleh guru. Malah suara guru guru yang tidak bermaya dan yang mempunyai hanya satu nada boleh membosankan para pelajarnya. Suara yang lantang serta jelas boleh membawa kepada keadaan pembelajaran yang lebih baik.
 Semasa cikgu Aminah membaca cerpen dihadapan kelasnya, beliau tidak mempraktikkan penggunaan kepelbagaian dalam intonasi suaranya menyebabkan pelajar yang tidak faham dan sesetengahnya tidak dapat mendengar dengan jelas menyebabkan pelajarnya mula resah dan membuat sesuatu yang kurang produktif seperti membuat bising.
· Penyampaian seperti seorang pensyarah; hanya menyampaikan maklumat tanpa menyoal.

Seperti yang diketahui, pengajaran yang berkesan biasanya melibatkan penyertaan aktif murid-murid. Guru dianggap sebagai fasilitator pembelajaran. Untuk menentukan penyertaan aktif murid-murid guru boleh membuat pelbagai pertimbangan termasuklah menyoal murid-murid dan menggalakkan murid menyoalnya mengenai sesuatu aspek pelajaran yang kurang jelas, kerapkali mengadakan perbincangan dan perbahasan dikalangan murid-muridnya mengenai isu-isu yang berkaitan dengan pelajaran, menyuruh murid mengemukakan pendapat mereka dan memberikan alasan masing-masing, menyediakan peluang bagi murid bergerak cergas dari segi praktikal umpamanya dengan berlakon atau berdemonstrasi, dan seberapa yang boleh menyruh murid menerangkan sesuatu berdasarkan pengalaman masing-masing. 
Pendekatan yang digunakan oleh cikgu aminah ke atas murid-muridnya adalah tidak bersesuaian kerana beliau menggunakan pendekatan seperti seorang pensyarah yang hanya membaca tanpa menilai semula kefahaman pelajarnya seperti menyoal semula apa yang telah diajarkanya. Kaedah ini tidak sesuai untuk digunakan ke atas pelajar tingkatan dua.
Dengan interaksi seumpama ini suasana pembelajaran yang baik tidak dapat diwujudkan. Dengan itu cikgu Aminah tidak akan dapat menilai kefahaman dan aspek kognitif murid-murid terhadap isi kandungan pelajarannya.

· Kurang memberi perhatian yang positif kepada pelajar
            Seseorang guru tidak seharusnya mengelak diri dari muridnya atau meninggalkannya. Bahkan hendaklah ia sentiasa berhubung dengannya sehingga ia dapat mengkaji jiwanya, kecenderungannya dan berusaha pula untuk memperbaiki dirinya dan hendaklah ia menganggap murid-muridnya itu sebagai anak atau saudaranya. 


Perhubungan guru dengan anak muridnya boleh menimbulkan masalah jika tidak diatasi. Sesetengah guru kurang yakin akan kebolehannya mewujudkan perhubungan yang baik dengan murid-muridnya. Banyak masalah disiplin yang dihadapi guru adalah berpunca dari kelemahannya ini. Untuk menambahkan keyakinan mengajar, guru harus menyediakan dengan teliti pengajarannya contohnya bahan-bahan yang hendak disampaikan, alatan mengajar, soalan-soalan yang hendak ditimbulkan, perkembangan pelajaran, mengetahui nama murid-murid dan sebagainya. Murid-murid menghormati guru yang menunjukkan yang ia bersedia dan berkebolehan dalam pelajaran itu dan tidak ragu-ragu. Guru yang bersikap peramah dan mesra disamping tegas dan adil berkemungkinan besar akan menerima gerak balas yang baik dari murid-murid. Semasa mengajar, guru haruslah sentiasa mengawal dan menguasai keadaan dan tingkah laku murid-muridnya. Tiada gunanya sekiranya guru itu terus asyik mengajar sedangkan murid-muridnya tidak mennghiraukan langsung apa yang dipercakapkannya. Factor utama yang patut guru ingat di dalam soal perhubungan dengan murid ialah beliau mestilah mengelak dari mengamalkan pilih kasih. Murid-murid tidak harus dibezakan dari segi layanan guru berdasarkan kepada sosioeknomi, agama , kebudayaan ataupun kecerdasan. Sebaliknya, pengajaran yang menghitungkan perbezaa individu dikalangan murid-murid adalah digalakkan.

· Ancaman yang menakutkan pelajar akan menjejaskan komunikasi terbuka di antara guru dan pelajar-tidak akan mendapat penyertaan kelas yang baik

          Seorang guru yang autokratik dan dominan akan menyebabkan murid-murid sentiasa berada dalam keadaan emosi yang tertekan seperti bimbang serta takut kepada gurunya. Keadaan emosi murid-murid yang tertekan akan menjejaskan keupayaan murid-murid untuk menerima pelajaran yang disampaikan. Corak perhubungan yang menimbulkan ketegangan dikalangan murid-murid harus dielakkan keraan ia tidak akan melahirkan suasana yang sesuai untuk proses pengajaran dan pembelajaran. Sebagai contohnya, murid yang takut kepada guru tidak akan menyoal guru sekiranya sesuatu itu kurang jelas ataupun menjawab soalan guru kerana kemungkinan guru itu akan menyindir atau memarahinya. Penggunaan jenaka sesekali boleh merapatkan hubungan murid dengan gurunya.

Ketika cikgu Aminah menjerit dengan berkata ‘diam !!’. Secara tidak langsung beliau sebenarnya telah menimbulkan ketegangan perhubungan diantara dirinya dengan para pelajarnya.                                                                                                                                                                                                                                                                         

· Peribadi cikgu Aminah

              Peribadi guru adalah mempunyai kesan yang kuat bagi kejayaan dalam pekerjaannya sebagai guru dan untuk memberi kesan kepada murid-muridnya. Tetapi ini bukanlah beerti peribadi atau sikap guru sahaja sudah cukup untuk menjayakannya tetapi kemahirannya dalam pengetahuan yang tertentu. Pengalaman serta persediaan yang teratur bagi pekerjaan guru juga tidak kurang pentingnya.

  Peribadi adalah merupakan satu kuasa pengaruh dan alat yang sangat berkesan bagi menghadapi bilik pelajaran yang penuh dengan murid-murid yang mempunyai pelbagai kecenderungan dan bermacam-macam kemahuan. Peribadi adalah ibarat dari satu kumpulan siat-sifat bagi akal, peraangai, dan kemahuan yang membezakan seseorang itu dengan yang lain. Jadi peribadi seseorang itu adalah orang itu sendiri selagi ia dapat memberi kesan kepada orang lain sebagaimana apa yang orang itu dapat menerima kesan daripadanya. Peribadi ternyata daripada apa yang lahir daripada seseorang seperti berfikiran cepat memahami dan kuat kerohanian. Peribadi adalah suatu kekuatan yang menjadikan seseorang itu mempunyai sesuatu kuasa aktif yang dapat memberi kesan kepada orang yang bergaul dan berhubung dengannnya. Sekiranya peribadi guru dapat dilihat oleh manusia umum maka para pelajar akan dapat lebih melihatnya. Disini terbuktilah kepada kita bahawa peribadi adalah sekuat-kuat faktor untuk membentuk perangai murid-murid dan mengarahkan tingkah laku mereka.   

Dari perspektif cikgu Aminah pula, kita dapat melihat peribadi beliau yang tidak mudah mesra dan garang dengan para pelajarnya.

CARA MENGATASI
Cikgu Aminah

· bersikap positif dan membentuk kepercayaan terhadap pelajar

- Kepercayaan ini akan mendorong kepada komunikasi 2 hala. Cikgu Aminah tidak seharusnya menonjolkan emosi marah terhadap pelajar yang membuat bising di dalam kelas. Sebaliknya Cikgu Aminah seharusnya mengawal emosinya dan bertindak dengan mententeramkan keadaan kelasnya yang bising.
· bersifat ramah mesra
- Dalam keadaan yang mesra, pelajar berasa selesa ketika hendak bertukar-tukar pendapat dan idea dengan gurunya. Cikgu Aminah seharusnya menggunakan kaedah pengajaran dam pembelajaran yang lebih berkesan daripada hanya sekadar membaca carpen sahaja tanpa berinteraksi dengan pelajar seperti bertanya dan menyoal secara rawak kepada pelajar. Dengan cara demekian, guru akan dapat mengukur sejauh mana kefahaman pelajarnya.
· tunjukkan penghormatan terhadap pendapat dan idea pelajar
- Mudah unutk memberi pujian adalah salah satu daripada faktor yang memangkin kepada para pelajar untuk mengemukakan ideanya. Mereka akan merasa idea mereka dihargai dan secara tidak langsung ia akan mendorong kepada pelajar untuk berfikir dan cuba untuk menjawab soalan. Berikutan sebilangan pelajarnya yang tidak berminat dengan pelajarannya seperti Velu, Ah Kau dan Ali yang merungut bahawa carpen tersebut membosankan. Lantaran itu, Cikgu Aminah haruslah menukar strategi pengajaran dan pembelajarannya untuk mengelakkan daripada pelajarnya membuat bising di dalam kelas. 
· mengetahui latar belakang pelajar sekurang-kurangnya nama pelajar

- dalam bentuk komunikasi berkesan, guru seharusnya dapat mengingat nama atau sekurang-kurangnya nama panggilan pelajar tersebut. secara tidak langsung ia akan mendorong minat kepada pelajar tersebut untuk hadir ke kelas tersebut kerana dengan mengingat nama pelajar akan mewujudkan hubungan kelas yang rancak dan aktif.  
· elakkan penggunaan kamu atau awak dan mengetahui perbezaan pelajarnya.
-Cikgu Aminah seharusnya mengetahui latar belakang pelajar-pelajarnya dari segi minat, kebolehan, minat dan penguasaan bahasa supaya penyampaian pelajarannya mengikut minat dan perbezaan individu pelajar tersebut. 
· berfungsi sebagai pendengar aktif 

- Cikgu Aminah juga perlu berperanan sebagai seorang pendengar aktif. Sekiranya pelajar mengemukakan sebarang masaalah dan soalan seperti Ali yang mempersoalkan samaada soalan tersebut masuk periksa atau tidak. Secara tidak langsung ia akan menggalakkan kepada para pelajar untuk mengulangkaji pelajarannya dan bersedia dan menggalakkan komunikasi dua hala.
· mengaitkan pelajaran baru dengan pelajaran yang terdahulu

- Sebagai contoh, Cikgu Aminah seharusnya memberikan kepada pelajar tersebut untuk membaca cerpen tersebut terlebih dahulu, kemudian semasa di dalam kelas, Cikgu Aminah hanya sekadar mengaitkan isi-isi penting dan perkara berbangkit dengan cerpen tersebut. Dalam situasi ini, persoalan yang diberikan penyeluruh kepada semua pelajar secara rawak kerana ia akan merangsang minda pelajar dan menjadikan pelajar lebih bersedia sebelum memasuki kelas tersebut. 
· menggunakan bahasa yang mudah difahami
· guru hendaklah bertutur dengan jelas
· intonasi berubah-ubah supaya kebosanan tidak timbul

- Penggunaan bahasa dan intonasi yang jelas dan sesuai memainkan peranan yang amat penting dalam satu sesi pelajaran di samping suara yang jelas dan mampu didengar oleh semua pelajar di dalam kelas terbabit. Sekiranya suara tidak jelas, dan intonasi serta bahasa yang digunakan sukar difahami, ia menjadikan pembelajaran dan kelas tersebut hambar serta memungkinkan menambahkan bilangan pelajar yang tidur di dalam kelas. 
· menegaskan isi penting dan aspek-aspek utama pembelajaran
- Penegasan aspek-aspek penting di dalam pengajaran adalah penting dan perlu sebelum dan setiap sesi pembelajaran kerana dengan penegasan ini ia akan merangsang kepada pelajar untuk terus mengulangkaji pelajarannya sebelum dan selepas kelas.
· hendaklah penyampaian dengan penuh semangat 
- Selain daripada penggunaan bahasa dan teknik pengajaran yang berkesan, guru juga berperanan dengan menjadikan kelas tersebut aktif dengan penyemapaian yang bersemangat dan ekspresi watak cerpen tersebut dalam bentuk yang menarik dan mudah difahami pelajar. Guru juga seharusnya mengubah tempo suaranya mengikut cerita dan situasi cerpen tersebut agar tidak membosankan.
· menggunakan pergerakan fizikal dan gerak syarat serta memek muka ketika menjelaskan sesuatu
· mengekalkan konteks mata dengan murid-murid
- Di samping itu, Cikgu Aminah harus menggunakan pergerakan fizikal, gerak syarat, memek muka dan ‘eye contact’ ketika menjelaskan kandungan dan isi cerpen tersebut. Keadaan tersebut akan memudahkan pemahaman pelajar di samping menarik dan menimbulkan minat pelajar. Semasa memberikan penyampaian, Cikgu Aminah seharusnya menghadap ke kelas, menggunakan papan hitam dengan sepenuhnya
· menggalakkan murid memberi idea dan pandangan

